
Broj: P3-449/13
Sarajevo, 7. novembar 2013. godine

„naziv firme“ 

adresa
poštanski broj i grad
broj faksa
PREDMET: 

Konkurentski zahtjev za dostavu ponuda za nabavku ergonomskih radnih stolica 

za potrebe Ustavnog suda Bosne i Hercegovine
Poštovani,
U ime Ustavnog suda Bosne i Hercegovine, pozivam Vas da dostavite ponudu u postupku konkurentskog zahtjeva za dostavu ponuda. Procedura javne nabavke će se obaviti u skladu sa Zakonom o javnim nabavkama  Bosne i Hercegovine  („Službeni glasnik BiH“ br. 49/04, 19/05, 52/05, 8/06, 24/06, 70/06, 81/09, 60/10, 43/11 i 47/11), podzakonskim aktima koji su doneseni u skladu sa Zakonom i ovom tenderskom dokumentacijom.

1. Predmet nabavke

Predmet javne nabavke je nabavka ergonomskih radnih stolica za potrebe Ustavnog suda Bosne i Hercegovine prema obrascu za cijenu ponude koji se nalazi u prilogu.
Rok za isporuku robe: najkasnije do 27. decembra 2013. godine. 

Mjesto isporuke: Ustavni sud Bosne i Hercegovine, Ulica reisa Džemaludina Čauševića broj 6, 71000 Sarajevo, treći sprat.
Način plaćanja: po kvalitativnom i kvantitativnom prijemu robe bez primjedaba i dostavi fakture. 

Garancija: minimalno godina dana

Servis i dijelovi: u garantnom roku, kao i u periodu od 5 (pet)godina nakon isteka garancije. 

Ugovor o nabavci robe koja je predmet ove nabavke bit će zaključen u skladu sa članom 39. stav 1. Zakona o javnim nabavkama BiH.

2. Uvjeti za učešće i potrebni dokazi

Da bi učestvovali u proceduri javnih nabavki, dobavljači treba da dostave sljedeće dokaze: 

-
dokaz o registraciji za obavljanje profesionalne djelatnosti i/ili registraciju u relevantnim profesionalnim ili trgovačkim registrima (aktuelni izvod iz sudskog registra),

· uvjerenja koja je izdao ovlašteni organ u BiH radi dokazivanja da je ispunio obaveze u vezi sa plaćanjem direktnih i indirektnih poreza,
· izjavu da su u mogućnosti isporučiti robu do navedenog roka,
· izjavu da daju garanciju od minimalno godinu dana na isporučenu robu, 

· izjavu da su servis i dijelovi osigurani u garantnom roku, kao i u periodu od 5 (pet) godina nakon isteka garancije.
Dokazi moraju biti originali ili ovjerene fotokopije koje nisu starije od tri mjeseca. Uvjerenja moraju odražavati stanje na dan izdavanja. Izjave moraju da potpišu ovlaštena lica ponuđača i da budu ovjerene pečatom. 
Ponuđači su dužni uz ponudu dostaviti katalog ili slike robe koja se nudi, kao i tehničku specifikaciju robe.
3. Zahtjevi povodom jezika

Ponuda, svi dokumenti i prepiska u vezi sa ponudom između dobavljača i ugovornog organa moraju biti napisani na jednom od službenih jezika u Bosni i Hercegovini. Prateća dokumentacija i štampana literatura koje dostavi dobavljač mogu biti napisane na drugom jeziku, u međunarodnoj upotrebi, pod uvjetom da se uz njih dostavi zvaničan prijevod relevantnih dijelova na jeziku na kojem je napisana ponuda.

4. Priprema ponuda

Ponuđači snose sve troškove u vezi sa pripremom i dostavljanjem svojih ponuda. Ustavni sud nije odgovoran, niti dužan da snosi te troškove.

Ponude se dostavljaju na sljedeću adresu: Ustavni sud Bosne i Hercegovine, Ulica  reisa Džemaludina Čauševića broj 6/III, 71000 Sarajevo, do utorka, 19. novembra 2013. godine, do 11 sati. Ponuda treba biti otkucana ili napisana neizbrisivom tintom. Svi listovi ponude moraju biti čvrsto uvezani (jamstvenikom) sa označenim stranicama. Sve listove ponude treba da parafira ili potpiše lice, odnosno lica koja su ovlaštena da zastupaju dobavljača. Sve dopune i izmjene ponude moraju da budu čitljive i da ih parafira ovlašteno lice. Osim toga, u slučaju da ponudu dostavlja grupa ponuđača, uz ponudu se mora dostaviti i punomoć kojom se navedena lica ovlašćuju da predstavljaju grupu ponuđača u toku postupka nabavke (punomoć može, također, sadržavati i ovlaštenje za potpisivanje ugovora).
Ponuđač dostavlja ponudu koja treba biti zapečaćena u neprovidnoj koverti sa pečatom ili potpisom ponuđača, imenom i adresom ponuđača, na kojoj će pisati: „Nabavka radnih stolica - ne otvaraj do 19. novembra 2013. godine do 11 sati.”
Dobavljači mogu izmijeniti ili povući svoje ponude pod uvjetom da se izmjene ili povlačenje ponude dogodi prije isteka roka za dostavljanje ponuda. Ugovorni organ mora biti obaviješten u pisanoj formi i o izmjenama i o povlačenju ponude prije isteka roka za podnošenje ponuda. Na koverti u kojoj se nalazi izjava dobavljača treba pisati sljedeće: “IZMJENE PONUDE” ili “POVLAČENJE PONUDE”. 

5. Rok za dostavljanje ponuda

Rok za dostavljanje ponuda ističe u utorak, 19. novembra 2013. godine, u 11 sati.
6. Kriterij za dodjelu ugovora i cijena

Ugovor se dodjeljuje dobavljaču na osnovu kriterija najniže cijene ponude koja je tehnički zadovoljavajuća. Dobavljači mogu ponuditi samo jednu cijenu i ne mogu je mijenjati. O cijeni se neće pregovarati.

7. Obavještenje o dodjeli

Dobavljači će biti obaviješteni o rezultatima postupka za dodjelu ugovora, u svakom slučaju, najkasnije u roku od 7 (sedam) dana od dana donošenja odluke o izboru najpovoljnijeg dobavljača.

8. Informacije o zaštiti prava dobavljača
U slučaju da je ugovorni organ u toku postupka javne nabavke izvršio povredu odredaba Zakona ili podzakonskih akata, imate pravo uložiti prigovor ugovornom organu, u pisanoj formi, u roku od 5 (pet) dana od dana prijema obavijesti o rezultatima, odnosno od dana kada ste saznali za povredu, ali ne kasnije od 1 (jedne) godine od dana kada je navodna povreda učinjena. 

S poštovanjem, 


Generalni sekretar


Ustavnog suda Bosne i Hercegovine


Zdravko Đuričić

R. Dž. Čauševića 6/III, 71000 Sarajevo

tel:

 +387 33 251 226
fax:

+ 387 33 561 134

web:
 www.ustavnisud.ba
email:
sud@ustavnisud.ba

	Уставни суд
Босне и Херцеговине

	Constitutional Court
of Bosnia and Herzegovina
	
	Cour constitutionnelle
de Bosnie-Herzégovine


Broj ponude: _____________




Dobavljač: __________________________
Datum: _________________

OBRAZAC ZA CIJENU PONUDE

RADNE STOLICE - ERGONOMSKE
Specifikacija:

	R.BR.
	OPIS
	Komada
	Jedinična cijena u KM bez PDV
	Ukupna cijena u KM bez PDV

	1
	Radna stolica kancelarijska; metalna hromirana baza u obliku zvijezde petokrake sa kvalitetnim točkićima;  visoki ili poluvisoki naslon sa rukonaslonima; mogućnost podešavanja sjedišta i rukonaslona po visini; sjedište treba da bude tapecirano visokokvalitetnim štofom, ergonomskog oblika i izrađeno/obloženo kvalitetnim ispunom, namijenjeno za visokofrekventnu upotrebu (dugotrajno sjedenje sa minimalnim stepenom deformacije, bez obzira na visinu i težinu korisnika); naslon treba da bude ergonomski oblikovan ili sa mogućnošću podešavanja u lumbalnom dijelu; naslon treba da bude tapeciran visokokvalitetnim štofom ili od dvoslojne mreže protiv znojenja; boja crna.
	28
	
	


Isporuka robe:  
najkasnije do 27. decembra 2013. godine

Mjesto isporuke: Ustavni sud Bosne i Hercegovine, Ulica reisa Džemaludina Čauševića broj 6, 71000 Sarajevo, treći sprat
Način plaćanja: po kvalitativnom i kvantitativnom prijemu robe bez primjedaba i dostavi fakture

Garancija: minimalno godina dana

Servis i dijelovi: u garantnom roku, kao i u periodu od 5 (pet) godina nakon isteka garancije




UKUPNO bez PDV
__________________ KM





IZNOS PDV

__________________ KM





UKUPNO sa PDV
__________________ KM





Potpis i pečat ponuđača: ............................................................

